
In däre Usgob
d Fasnacht vom Stammverein 2 Hesch scho gwüsst, dass ...? 10
dr Zyschtig 11 d Fasnacht vo dr Junge Garde 13
d Fasnacht vo dr Alte Garde 14 Allergattig 15

e Fotiband

D Fasnacht 1999 vom
Central Club Basel

Editorial
Liebi CCBlere, liebe CCBler
D Fasnacht 1999: Sy isch laider
scho wider Vergangehait. Was
blybt sin e Huffe scheeni Erinne-
rige im Fasnachtshärz vo je-
dem/jedere Fasnächtler/e.
Stammverein, die Jungi Garde
und die Alti Garde hän sich mit
jewyyls eme bombe Zug an de
drey scheenschte Dääg präsen-
tiert und dr Höhepunggt vom
Clique-Joor gnosse.
Es isch ebbis Speziells, d Fas-
nacht, und im Schoos vom CCB
erscht rächt, maint y. Nadierlig
isch d CCB Zytig immer presänt
gsi (wenn gaischtig au nit ganz
immer) und het fir d CCB-Familie
d Fasnacht ’99 vom Central Club
e weeneli yygfange.
Me kennt e Huffe driber verzelle,
aber nie wird me die Yydrig und
Bilder vor Auge ains zue ains
wytergää kenne. Us däm Grund
verzichtet die Usgob vo dr CCB
Zytig uf e Huffe Wort und lost
Bilder spräche.
Ych hoff, dass die CCB Zytig Dir
e Yydrugg vo dr Clique-Fasnacht
vermittlet oder dass Du scheeni
Erinnerige kasch uffläbe loo.

dr Redaggter

Stamm

Jungi Garde

Alti Garde

Stammverein
Dr Morgestraich

D Uffreegig kurz bevor s Vieri schloot. Nimme lang, und es haisst: „Morgestraich - vorwärts - Marsch!!!“

D Fasnacht isch lanciert.

E Fasnächtler het gwunne ...

Wär zaigt do scho Schwächi?Em Freddy si Prachtslampe

 „Die Alte vorwärts Marsch!“

Dr Cortège: Die Alte träume vom Halte ... De Tamboure isch e Liecht uffgange ...

Im Glaibasel bloost s sich immer guet ...

E baar Alti vo noochem ...

D Aggteure
(d Präsentation vom CCB-Stamm im “Rädäbäng”)

Entschpannig im Hilton ...

Wär nit grad e weeneli ryläxt, ... ... dä gniesst s allewyl feine Ässe im Hilton.

Aber nai: Mit de Flosse uff em Tisch. Das macht kai Gattig ... aber es duet em Päuli guet!

E Ständeli fir die kräbsgrangge Kinder im
Kinderspittel
D Patronatsaktion und d Aggtivitäte zuguschte vo dr Eltereverainigung
kräbskrangger Kinder sin au an dr Fasnacht nit ganz vergässe gange. Am
Fasnachts-Mittwuch het sich dr Stamm vor em Kinderspital uffbaut und de
Kinder, de Eltere und de Deggter e Ständeli brocht. Es isch tief gange, die
fröhlige Kinderauge hinter de Schyybe z gsee glänze. Uuse hän sy wägem
kaltfiechte Wätter woorschyynlig nit derfe.

Aaschliessend het ys s Pflägepersonal no zemene Apéro yyglaade. Mer hän
unseri Lambe aanegschtellt und sin gärn ain go schnappe.

Zwische de Zyyle ...

Sy luege e weeneli entgelschteret aber sy gniesse d Fasnacht! (Me macht halt gärn Faxe vor dr Kamera.)

Mit em Tambourmajor aine suffe isch immer e
uffgschtellti Sach; de waisch wenigschtens,
dass de no nit z schpoot dra bisch!

Bi Nacht und Näbel: Sy isch
heeeeeeeerlig, die Fasnacht!

Die fünf hän s glatt. Ka das dä
ganz rächts im Bild au saage?

Alti Garde meets Jungi Garde:
Dr Mittwuch Oobe gheert em ganz CCB zämme.

E Alte vergrifft sich an
ere Alte. E soo ebbys!

E.T. oder Schaggi?

Aini vo dääne drey Alte isch dr Obmaa vom CCB.

Vier glatti Sieche e weeneli schpöter am Oobe ...

e haissi Sach ...

Är schwärmt no hytte vonere ...

...unvergässlige Fasnacht!

Hesch scho gwüsst, dass ...
... de ab und zue fascht Seekrangg wirdsch, wenn de de Pfyffer vom Stamm uff dr

Route z lang zueluegsch?
... dr Freddy während dr Fasnacht (Zitat) „schaffe muess, damit alli andere Fas-

nachtsferie gniesse könne“?
... dr Hanspi und dr Schorsch nur im Vortrab laufe, damit sy au zmitzt uff dr

Route aini rauche könne?
... dr German no mit eme blaue Aug drvo ko isch?
... dr Massi - aber löön mer das.
... em Tobi sy Piccolo-Unterricht gfruchtet het und s herrlig pfyffe het an dr Fas-

nacht und am Bummel?
... es au bi de Tamboure superguet gruesst het, dass es dr kalt dr Rugge abgloffe

isch?
... dr Päuli H. am Bummel im Vortrab vom Stamm scho Verantwortig übernoo

het?
... dr Kurt S. während dr Fasnacht in Grindelwald yygschneit gsi isch?
... dr neui Faltproschpäggt vo dr Junge Garde yygschlage het?
... die Jungi Garde beräits 18 Aamäldige ka verzäichne?
... dr neu gschalteti Fasnachts-Mäntig in dr Alte Garde e Erfolg gsi isch?
... es em René M. in dr Alte Garde gfalle het?
... dr Päuli M. absolut zueverlässig isch, wenn s drum goot, em Redaggter d Föteli

vo dr Alte Garde z schigge?
... d Fasnacht 1999 e absoluti Bombe gsi isch?

Dr Zyschtig
Fir dr Fasnachts-Zyschtig het sich s OK vo dr
Patronatsaktion „Eltereverainigung kräbsgrangger
Kinder“ ebbis ganz bsunders yyfalle loo: Am
Nomittag hän sich d CCBlerinne und CCBler, d
Kinder und däne ihri Eltere troffe, um zämme e
baar Runde go z gässle. Und wär dä Zyschtigszug
denn Tatsächlig gfunde het (me isch fünf Sekunde
z frieh abgloffe), isch zumeme ainzigartige Erläbnis
vo dr Zyschtigsfasnacht ko.

Rund 200 Persone
sin yygschtande und
sin durch d
Schtroosse gwandlet.
Es het giggst und
gruesst, dass es nur
sone Freud gsi isch.

Do kennt
Dy Inserat syy!

Mäld Dy doch bim
Redaggter vo dr

CCB Zytig!



Dr ZyschtigDr
CCB Zytig Nr. 201

Seite 12

Ebbe 80 Vorträbler, ...

... 75 Pfyffer, mindischtens 1 Tambourmajor ...

... und 45 Tamboure hän sich zem gröschte CCB-Zyschtigsziigli aller Zyte formiert.

Es isch e heerligs und ainzigartigs Fasnachts-Zyschtigs-Erläbnis gsi!!!

Jungi Garde

„Dr Tinguely-Brunne
uff Reise“

em Tobi sy
Prachtslatärne

(es isch sy erschts Wärg
fir dr CCB,

aber sicher nit
sy letschts!)

Zuewags bi dr
Junge Garde!

Seit der Fasnacht sind bis
jetzt sageundschreibe

18 Anmeldungen
für die Junge Garde einge-
gangen: 10 PfeiferInnen und
8 Tambouren.

Härzligi Gratulation und ma-
chet wyter so!!!


